№ 61 ЖАЛПЫ БІЛІМ БЕРЕТІН ОРТА МЕКТЕП

ТІЛДЕР МЕРЕКЕСІНЕ АРНАЛҒАН СЫНЫПТАН ТЫС ІС-ШАРАНЫҢ ЖОСПАРЫ
тақырыбы:  Тіл тағдыры –ел тағдыры
(9,10-сынып)

дайындаған қазақ тілі мен әдебиеті пәні мұғалімі
 Көки Жұлдыз
Қарағанды 2011ж

Мақсаты:
          Өскелең ұрпақтың бойына ұлттық тәрбиені  туған тіл арқылы сіңіру. Ана тіліміздің болашағы үшін алаңдайтын жас ұрпақты тәрбиелеу. Өз тілімізді өгейсітпей, өзге тілді артық көрмей, туған тілімізді ардақтау, аялау. Тіл тағдыры-ел тағдыры екенін саналарына сіңіру.

· Ойды ұтымды жеткізуді, көпшілік алдында сөз сөйлеуді, әдеби тілдің нормаларын сақтай отырып, шешен сөйлеуге баулу. Дәлелдер мен дәйектерді ұтымды пайдалана отырып, ойды дәлелдеу.
1-жүргізуші:

Қайырлы күн құрметті ұстаздар, оқушылар! Бүгінгі мерекеге қош келдіңіздер! Ендеше тілдер мерекесіне арналған іс-шарамызды бастауға рұқсат етіңіздер!

2-жүргізуші:
Туған тілім –тірлігімнің айғағы,

Тілім барда айтылар сыр ойдағы,

Өшсе тілім мен де бірге өшемін,

Өссе тілім мен де бірге өсемін,-деп ақын ағаларымыз жырлағандай ана тіліміз үшін отқа күйсек те, суға батсақ та  артық емес.
1-жүргізуші:

Ендеше бүгінгі мерекені ән-шашумен бастаймыз. Қабыл алыңыздар.
· Қыздар триосы. Музыкалық номер.

· Мұғалім сөзі.

Ұлы жазушы кемеңгер бабамыз М.Әуезов былай дейді: «Бұл дәуірде өз тілін, әдебиетін білмеген, қадірлемеген адам толық мәнді  интеллигент емес деуге болады, Себебі ол қандайлық  мамандық білімі болса да,  рухани ой тәрбиесінде сыңаржақ  азамат болады ». 

Бүгінгі біздің қозғайтын тақырыбымыз - тіл тағдыры. Тіліміздің тағдыры – бүкіл бүтін еліміздің тағдыры. Еліміздің болашағын ойлау, бүгінгі күнін саралау- біздің әрқайсымыздың парызымыз. Бүгінгі күнімізді саралап қарасақ, түйткілі шешілмеген түйінді мәселе мемлекеттік тіліміздің мәртебесі жайлы болмақ. Тіл жанашыры боп бүгінгі сөз сайысына келген аруларымыз .
10-сынып оқушылары Назым және Гүлзат.
Тартысқа түсетін тақырып: 
Ресми тіл керек пе, әлде қолданыстан біржола шығарып тастау  керек пе?

Жақтаушы - Шырақбаева Гүлзат

Даттаушы - Қабден Назым
Пікірталастың бөлімдері:

· Сөз жарыстыру
· Қарсыластардың бір-біріне сұрақ-жауабы
· Көрерменнің ойыншыларға сұрақ қоюы

· Қорытынды сөз
· Сөз жарыстыру бөлімінен кейін 6-сынып оқушысы Гүлім мәнерлеп өлең оқиды.
· Сұрақ-жауап бөлімінен кейін 5-сынып оқушысы Гүлмира мәнерлеп өлең оқиды.

· Қорытынды бөлімінен кейін төрешілер шешім шығарғанша, 9 сынып оқушылары күй орындайды.

· Сайысты қорытындылап, оқушыларды марапаттау.

Түйін сөз
Пікірталас өте қызу түрде талқыланды, көрермендер де белсене ат салысты. Екі жақ дәлелдер мен дәйектерін алға тарта сөйлеп, сөз жарысты қыздырды. Осындай пікірталасты ұйымдастырған пән мұғаліміне және шеберлікпен сөз саптаған оқушыларға оқу ісінің меңгерушісі О.А.Бакенова және тарих пәнінің білгір ұстазы Қ.Б.Балтабаевтар ерекше ризашылықтарын білдіріп, қазақ бөлімінде алғаш рет өткізілген пікірталастың әрі қарай жалғасын табуына тілектестік білдірді. Әрине, тіліміздің тағдыры-біздің тағдырымыз, сондықтан бұл мәселеге ешкім де бейжай қарай алмақ емес!

